
ᓇᓗᓇᓗᐊᖏᓇᓗᓇᓗᐊᖏᓇᓗᓇᓗᐊᖏᓇᓗᓇᓗᐊᖏᑐᖅᑐᖅᑐᖅᑐᖅ    ᖃᓄᐃᓕᐅᕈᑎᖏᖃᓄᐃᓕᐅᕈᑎᖏᖃᓄᐃᓕᐅᕈᑎᖏᖃᓄᐃᓕᐅᕈᑎᖏ    ᐱᓕᕆᐊᑉᐱᓕᕆᐊᑉᐱᓕᕆᐊᑉᐱᓕᕆᐊᑉ    ᓱᓇᐅᓂᖓᓱᓇᐅᓂᖓᓱᓇᐅᓂᖓᓱᓇᐅᓂᖓ  –  

ᐊᑐᖅᑎᓪᓗᒍ 2015, ᐊᒃᑎᒃ ᑭᖕᑕᒻᑯᑦ ᓴᕿᑎᑦᓯᓚᐅᕐᒪᑕ ᐱᓕᕆᑉᕕᐅᓂᐊᖅᑐᒥᒃ ᓂᕕ ᐳᐊᑦ ᑲᖏᖢᖓᓐᓂ 

ᐃᑲᔪᕐᓂᐊᕐᓗᑎᒃ ᑕᕆᔭᐅᓯᐅᕈᐊᖅᑐᓂᒃ, ᐊᔪᖏᔪᒻᒥᒃ ᑐᓂᔭᐅᓯᒪᓕᕐᖢᑎᒡᓗ ᐊᑎᖃᖅᑐᒥᒃ “ᐳᕆᔅᑎᓐ ᓯᔅ”.  ᐃᓂᒋᔭᖓ 

ᐱᐅᔪᖅ ᓂᕐᔪᑎᓂᒃ ᑕᐅᑐᒡᓂᐊᕐᓗᓐᓂ, ᓯᑯᒥᒃ ᑕᐅᑐᒡᓂᐊᕐᓗᓐᓂ ᓯᓇᓐᓂᓯᐅᕐᓗᓐᓂ, ᐊᒻᒪ ᑕᑉᓗᕈᑎᑉ ᐃᒪᖓᓐᓂ 

ᓴᓂᐊᓂᓯᐅᕐᖢᓐᓂ. ᑲᔪᓯᓱᐊᖅᐳᒍᑦ ᐊᔪᖏᔪᒻᒥᒃ ᑐᒃᓯᕋᕐᓗᑕ ᓴᕿᑎᑦᓯᓗᑕ ᐱᓕᕆᑉᕕᐅᓇᔭᖅᑐᒥᒃ ᑐᔪᕐᒥᔪᓄᑦ ᑕᐃᑉᑯᐊ 

ᓇᖕᒥᓂᖅ ᑎᑭᓱᐊᖅᑐᖅ ᖃᖓᑕᓱᒃᑯᑦ ᑕᑯᕋᓐᓇᕆᐊᖅᑐᕐᓗᑎᒃ. ᐱᓕᕆᓂᐊᖅᑐᑦ ᐃᓂᒃᓴᖓᑦ ᐊᕋᓂᑐᑦ 

ᐊᕿᐅᒪᓂᐊᖅᐳᖅ 2015 ᐊᑐᖅᑎᓪᓗᒍ.  

 

ᐱᓕᕆᑉᕕᐅᓂᐊᖅᑐᖅ ᓴᓇᔭᐅᓯᒪᓂᐊᖅᐳᖅ ᑐᐱᕐᓂᒃ ᐊᑐᕐᓗᑎᒃ ᓄᓇᒻᒥ ᑭᕙᑕᓐᓂ ᓂᕕ ᐳᐊᑦ, ᓄᓇᐅᑉ ᒥᑎᒪᑕᓕᐅᑉ 

ᖃᓂᒋᔭᖓᓐᓂ.  ᓱᓇᒥᐊᑦ ᓇᒻᒪᑎᐊᖁᑉᓗᒋᑦ ᐃᖏᕋᔪᑕᐅᓂᐊᖅᑐᑦ ᐊᒻᒪ ᐃᓂᒋᓂᐊᖅᑕᖓᓂᒃ ᕿᓂᕐᓂᐊᕐᓗᓐᓂ, 

ᕼᐊᓕᑲᑉᑕᒥᒃ ᖃᖓᑕᓱᒥᒡᓗ ᐊᑕᐅᓯᓕᖕᒥᒃ ᒪᕈᓕᒡᒥᒡᓗ ᐊᑐᒐᖃᕐᓂᐊᖅᐳᑦ. ᐊᒻᒪ ᓱᓕ, ᓯᑭᑐᓐᓂᒃ, ᕼᐊᓐᑕ, ᐅᒥᐊᕐᓗ 

ᐊᑐᒐᐅᓂᐊᖅᐳᑦ ᓄᓇᒻᒥ ᐃᒪᕐᒥᓗ ᐊᒡᔭᑐᑕᐅᓂᐊᕐᓗᑎᒃ ᐃᓄᖕᓂᒃ ᐱᖁᑎᖏᓐᓂᒡᓗ ᑕᐅᑐᕋᓐᓇᕈᒪᔪᓂᒃ ᐊᒻᒪ ᓂᕐᔪᑎᓂᒃ 

ᑕᐅᑐᒍᒪᔪᓂᒃ. ᐊᒃᑎᒃ ᑭᖕᑕᒻ ᐃᑲᔪᕐᓂᐊᖅᐳᖅ ᑕᐅᑐᕋᓐᓇᕈᒪᔪᓂᒃ, ᓯᓂᒃᑕᕐᕕᖃᖅᑎᑕᐅᓗᑎᒃ, ᐃᔨᑦᓯᕋᕐᓗᑎᒃ ᐊᒻᒪ 

ᓯᖁᒥᑦᑐᖃᕐᓂᖅᐸᑦ ᐃᑲᔪᕐᓗᑎᒃ. ᐱᓕᕆᐊᖑᓂᐊᖅᑐᑦ ᓂᕐᔪᑎᓂᒃ ᑕᐅᑐᑎᑦᓯᓂᕐᒥᒃ ᐊᒻᒪ ᓄᓇᐅᑉ ᐱᐅᓂᖓᓂᒃ, ᐃᓄᐃᑦ 

ᐃᓕᖁᓯᖏᓐᓂᒃ ᑕᐅᑐᒃᑎᑦᓯᓂᕐᒥᒃ ᐊᒻᒪ ᐃᓄᐃᑦ ᐱᖁᑎᕕᓂᖏᓐᓂᒃ ᐊᔨᖏᖏᑐᓐᓂ ᓄᓇᓐᓂ.  ᐊᔨᖏᖏᑐᓂᒃ 

ᐃᖏᕋᔪᑎᖃᕐᓂᐊᖅᐳᑦ ᕿᓂᕐᓂᐊᖅᑎᓪᓗᒋᑦ ᐃᓂᒋᔭᐅᓂᐊᖅᑐᓂᒃ ᐊᒻᒪ ᑕᐅᑐᒍᐊᖅᑐᓂᒃ ᐊᒡᔭᖅᑐᕐᓂᕐᒥᒃ ᐱᖁᑎᖏᓐᓂᒡᓗ, 

ᐃᓂᒃᓴᒥᒃ ᓇᓂᓯᓯᒪᓕᖅᐸᑕ. ᐱᓕᕆᐊᖑᓂᐊᖅᑐᑦ ᓱᓕ ᓂᕐᔪᑎᓂᒃ ᑕᐅᑐᒃᑎᑦᓯᓂᕐᒥᒃ, ᐊᔨᓕᐅᕆᑎᑦᓯᓂᕐᒥᒃ, 

ᐅᐊᔪᓕᐅᖅᑎᑦᓯᓗᑎᒃ, ᐱᓱᓗᔭᕐᓗᑎᒃ, ᓇᓗᒐᓚᕐᓗᑎᒃ ᐊᖃᐅᒪᓗᑎᒡᓗ, ᐅᒥᐊᖅᑐᕐᓗᑎᒃ ᐊᒻᒪ ᑲᖓᑕᓱᒃᑯᑦ 

ᑕᐅᑐᕋᓐᓇᖅᑎᑦᓯᓗᑎᒃ. ᐊᒃᑎᒃ ᑭᖕᑕᒻᒥ ᐱᓕᕆᐊᖏᓐᓂ, ᑕᒪᓇ  ᑲᔪᓯᑎᑕᐅᓂᐊᖅᑐᖅ ᐱᓕᕆᖃᑎᖃᕐᓗᓐᓂ ᓄᓇᓕᖕᓂᒃ 

ᖃᓂᑦᑐᓂᒃ ᒥᐊᓂᖅᓯᔨᖃᕐᓗᑎᒃ, ᓇᓄᕐᓂᒃ ᖃᐅᔨᓴᖅᑎᓂᒃ ᐊᓯᖏᓐᓂᒡᓗ, ᓂᕿᒃᓴᓂᒃ ᓂᐅᕕᖅᑕᕐᓗᑎᒃ, ᐅᖅᓱᓂᒃ, 

ᐱᔨᑦᓯᕋᖅᑎᓂᒡᓗ ᓄᓇᓕᖕᒥᑦ ᐊᑐᕐᓗᑎᒃ ᓂᐅᕕᕐᕕᖏᓐᓂᑦ ᐊᒻᒪ ᓇᖕᒥᓂᖃᖅᑐᓂᑦ. 

 


